
SERVEIS

Passeg dera Libertat, 16 (Vielha)

973 6418 01

info@conselharan.org
www.conselharan.org
Twitter: @conselharan

Facebook: Conselh Generau d'Aran

VIELHA E MIJARAN
973 640018
info@vielha-mijaran.org
www.vielha-mijaran.org

NAUT ARAN
973 644 030
www.nautaran.org

BOSSOST

973 648 157
www.bossost.es/www
ajuntament@bossost.org

LES

973 648 007
www.les.es
info@les.es

EMERGENCIES

ARRES
973 641 819
www.arres.ddl.net

BAUSEN
973 647024
bausen.ddl.net

CANEJAN
973 648 160
www.canejan.org

ES BORDES
973 640939
www.bordes.ddl.net

VILAMOS
973 640739
www.vilamos.es

Espitau Val d'Aran (C/ Espitau 8, Vielha) 973 640 004

CAP (C/ Espitau, s/n, Vielha) 973 643 140
973 643 146
Servicis Assistenciaus Sociaus 973 642 560
Residéncia Sant Antoni
(C/ Espitau, 3, Vielha) 973 641 938
Farmacia Pala (Vielha) 973 642 585
Farmacia Catala (Vielha) 973 642 346
Farmacia Almansa (Bossost) 973 648 219
Farmacia Almansa (Les) 973 647 244
Farmacia Pala (Baqueira) 973 644 462
Farmaciola Pala (Arties) 973 644 346
Farmaciola Catala (Salardi) 973 644 225
Mossos d'Esquadra (Vielha) 973 357 285
Pompiers d'Aran 973 640080
Guardia Civil (Vielha) 973 640 005
Policia Nacional (Les): 973 648 014

Centre d'allaus d'’Aran:  http://lauegi.conselharan.org/

Ac endonviaras segur!

AUE, periodic d'Aran, naix amb la voluntat d'esdevenir la
publicacié de referéncia de la Val d'Aran i el punt de trobada
dels habitants i visitants d'aquest indret singular. Amb
aquesta finalitat posa a disposicié dels seus lectors per a
qualsevol suggeréncia aquesta adreca: aue@segre.com

La imatge més suggeridora de la Val d'Aran. La Val d'Aran ofereix als visitants i als mateixos
aranesos estampes d'increible bellesa. Per a donar-ne testimoni, en aquesta seccié AUE vol recollir

AGENDA

Hesta Major de Vielha

DETH 7 ATH 11 DE SETEME. Era Val
d'Aran viuera es hestes majors deth cap-
loc deth pais, Vielha, damb tota ua sorta
d'activitats enta totes es edats. En aguest
sens, i aura accions esportives, culturaus e
d'autes accions vinculades ara familha ta
viuer naues experiéncies.

Andncia-te ena nodsta publicacion

Demana informacion en

agost 2024 A“E



Amb la col-laboracié de
m Generalitat de Catalunya a r‘ X a
{1l Departament de la Presidéncia

Eaue_aran

Manel Tahull @ManelTahull

«Matinada novament de tardor a la Val d’Aran amb plugim,
nuvols fins mitja muntanya i 11°C a Vielha@MeteoAran
@climadelleida @meteocat @eltempsTV3@324cat
@enricagud @eloicordomi @AEMET_Cat @eltemps_rtve»

Visit Catalonia @Visitcatalonia

«Some of Catalonia's most charming villages are in
the Val d'Aran, now a UNESCO Biosphere Reserve.
This designation highlights its exceptional beauty and
commitment to sustainability.»

Alex An Sows [Zan_sows
«l just love the sound of Aranese, the variety of Occitan
spoken in the area of Val d'Aran. »

Luis Valer del Portillo @ValerPortillo

«Visto en Zaragoza. Interesante mapa de #Aragén (en las 3
lenguas) donde se incluye Val d'Aran en la comarcalizacion
aragonesa.»

Aswe @Vanderaswel380
«Era Val d'Aran ei ua experiencia que ei enta toti! Tot er an,
toti es estacions, tot eth temps!»

en cada edicié una d'aquestes imatges, la més suggeridora d'entre les que
ens facin arribar els nostres lectors a aquesta adrega: aue@segre.com.

Inici deth cors escolar

9 DE SETEME. Ei previst qu'aguest
propléu 9 de seteme s'inicie eth cors
escolar enes diuérsi centres e equipa-
ments educatius de Catalonha, e era Val
d'Aran non ei ua excepcion en aguest
sens e es sons escolans tornaran en
aquera data.

Era corsa de montanha meés antiga de tota era Val d'Aran

DATA. Era Val d'Aran viuera aguest fin de setmana era Corsa e Caminada des 15 pobles,
era mes antiga de tota era zona e que recor grana part deth territori en un tragat damb
mes de 1200 meétres de desniveu aculumat positiu e un totau de 21 quilométres ena sua
distancia mes longa. Ath del3, tanben i a d'autes proves coma era de 15 quilometres qu'ei
ua caminata e dues distancies de correr més populares: ua de 11 quilométres e ua auta
mes infantila de 5 quilomeétres. Per prumér viatge, tanben s'hara ua olimpiada infantila
dera man de Em Aran Sports Foundation, era entitat sense anim de lucre aranesa.

www.conselharan.org

Lonselh
Traspas en atencion sociau

ERA DOTACION ECONOMICA DESTINADA AD AGUESTES COMPETENCIES DE SALUT E BENESTER S'INCREMENTE
EN 439.804,32 EUROS OL'ENTRARAN LAGUENS DER ACORD DE TRASPASSI

TEXTE: CONSELH GENERAU

Eth govern d'Aran a trabalhat e ne-
gociat damb era Generalitat pendent
es darreri dus ans enta arténher eth
traspas efectiu en matéria d'atencion
sociau que, tot e éster reconeishuda
pera Lei d’Aran coma ua competén-
cia deth Conselh Generau d'Aran,
ena practica se gestionue enquia ara
coma quinsevolh aute territori de Ca-
talunya. Atau donc aguest maitins'a
formalizat aguest traspas efectiu des
competéncies e servicis en matéria
d'enfanca e adolescéncia atau com
era de joenessa pendent era Comis-
sion Bilaterau Generalitat-Conselh
celebrada telematicaments. Aguest
traspas efectiu supose deishar de
gestionar er airau sociau a traues
deth contracte programa deth depar-
tament d'Ahers Sociaus dera Genera-
litat e he'c deja de forma autonoma.
En listrat de competencies se higen as
deja adquirides es deth servici d'Inter-
vencion socioeducativa non residen-
ciau entara enfanca e adolescéncia en
situacion de risc e es sues familhes,
joenessa, servicis sociaus basics,
d'orientacion e acompanhament as
familhes e servici d'atencion en en-
torn domiciliari en apartat d'Atencion
Primaria. Er import totau artenh Ieu  Ena imatge, ua des amassades

es cinc cents mil euros. entath traspas dera competéncia

CONSELH

POLITICA
Prenuda de possession
deth President

Era sindica d'Aran, Maria Vergés, assistic eth dis-
sabte 10 d'agost ta meddia ar acte, celebrat en Sa-
lon Sant Jordi deth Palai dera Generalitat, en que
Salvador llla prenie possession coma nau president
dera Generalitat de Catalunya. Un acte qu'a compdat
damb era preséncia de diuérsi representants institu-
cionaus catalans e der Estat. Maria Vergés, en nom
deth govern aranés, a felicitat ath deja nau President
en tot desirar-le forga sort e
encerts e andds s'an empla-
cat a trobar-se en bréu enta
tractar sus es ahérs dera Val
d'Aran. Miguel Almansa sera
cap de gabinet deth consel-
hér de tot eth sector agrari,
Oscar Ordeig.

CONSELH

Lonselh

TECNOLOGIA
Intelligéncia artificiau

A compdar deth 18 de seteme, comencara eth
prumér cors en Aran sus coneishements basics
e forca practics d'intelligéncia artificiau. Ua for-
macion gratuita e duberta a toti es publics que
VO apropar aguesta naua airina tecnologica enta
her-la més accessibla e utila, sustot entara sua
aplicacion en airau professionau. Aguesta for-
macion aura ua durada de 30 ores e es lecons
se realizaran toti es dimercles, de 16 a 19 ores,
deth 18 de seteme enquiath 27 de noveme.

URBANISME
Normes modificades

Eth Conselh Generau d'Aran impulse era modi-
ficacion des Normes Subsidiaries (NNSS) de
Planejament dera Val d'Aran relatives ara re-
gulacion der usatge e bastiments admissibles
en solér non urbanizable Era modificacion se
trape en periode de tramitacion, qu'ara ei ena
fasa d'evaluacion ambientau e qu'afectara
ara major part des municipis dera Val.

Ua . %ﬁ'
} g;oducmon ITI.} Conselh Generau d’Aran

teccion de cancer coth uterin

CONSELH

ERA VAL D'ARAN SERA PIDNERA EN DESPLEGAMENT DERA DETECCION DERA MALAUTIA

TEXTE: CONSELH GENERAU

Era Val d'Aran ei eth prumer terri-
tori dera Region Sanitaria deth Naut
Pireneu e Aran en desplegament
dera deteccion precoga deth can-
cer de coth uterin. Es proves, que
comencen aguest mes de junhséga,
se programen des d'Aran Salut, deth
Conselh Generau d'Aran damb plena
competéncia en materia de Salut, a
on enguan de manéra "oportunista”
passara a un cribratge progressiu

populacionau en 2025. Aguest des-
plegament de deteccion precoca deth
virus deth papiloma uman ei adrecat
a hemnes d'entre 35 e 65 ans, en
concret a 2134 hemnes e persones
damb coth uterin de tota era Region
Sanitaria deth Naut Pirenéu e Aran
d'aguest sector d'edat, e eth pro-
grama a coma objectiu milhorar era
deteccion dera infeccion abans dera
preséncia de lesions que se poguen
desvolopar en cancer de coth uterin.

NAUA TEMPSADA

adaN

ARAN SALUT
SERA ER
ENCLEDAT
D'AMIAR AGLEST
CRIBATGE EN
ESPITAU VAL
D'ARAN

EM CO QUEM

Cada dijaus entas 22.55 h
Red. diuendres entas 18.22 h

segueix-nos a

) la xarxa*

Descarrega't I'app gratuitament a:

.‘.
lleida

televisio

cermon Download on the
’ am:ge Play ‘ App Store

Era prumeéra séria dera istoria en aranés

Lengua Viua commemore ath
Conselh e ajuntaments aranesi

ATH DELA TANBEN SE S'AUFRIREN
PREMIS A ENTERPRESES
COLLABORADORES DAMB ERA
CORSA D'ARAN PER SA LENGLA
EN AGUESTI ANS E TANBEN EN
AGUESTA EDICION ESPECIAU

TEXTE: CONSELH GENERAU D'ARAN

Eth collectiu Lengua Viua, creat enta-
ra possa der usatge sociau der aranés,
a hestejat enguan era sua trentau edi-
cion dera Corsa Aran per sa Lengua,
qu'ei era sua activitat mes represen-
tativa.Era simbolica corsa/caminada
gessec un an mes des de Montgarri,
eth port de Vielha e Les enta arribar

en Vielha, qu'enguan amassec ath
torn d'un milér de persones de toti es
pobles d'Aran en tot manifestar atau
era sua estima per aranés.Un viatge
mes se reivindiquec er usatge dera
lengua propia d'Aran e s'autregec
eth premi Lengua Viua, en aguesta
edicion despartit entre eth Conselh
Generau, es ajuntaments aranesi e

GORKA MARTINEZ

ORKA MARTINEZ

empresaris deth pais, un totau de 24
nomenaments, qu'an collaborat ath
long d'aguesti ans enta mantier viua
aguesta tradicion, un premi creat er
an 1996 ta guerdonar a persones,
collectius o institucions que s'agen
caracterizat pera sua defensa der
aranés o peth son suport ath collec-
tiu. Ath long des ans |'an recebut,
collectius coma es Pompiers d'Aran,
0 persones coma era escrivana Pepita
Caubet o mossen Josep Amiell.

Era presidenta deth collectiu Lengua
Viua, Immaculada Caubet, reivindiqu-
ec en son parlament celebrat ena pla-
cad'Aran: "Hetz a conéisher era nosta
lengua ad aqueri qu'arriben naui e que
demoren tamb nosati, toti vosati joe-
ni la sabetz, alavetz emplegatz-la de
mes en mes, cau ester orgulhosi de
deféner ua cultura diferenta. Es hilats
sociaus, son eth miei qu'auem de tier
tanben en aranés, ath madeish temps
que li dam un prestigi”. Eth collectiu
met en marcha, enguan, un nau pro-
jecte nomentat "Era peada de mossen
Condo Sambeat”, enta portar un bo-
cin dera poesia deth noste escrivan
mes insigne enta cada un des pobles
aranesi, ta que demore escrit en béth
un des sons carrérs o places talament
coma ja se hec enes cubérts der Ajun-
tament de Vielha. Des de Lengua Viua
se vo hervedibla era estima pera len-
gua propia d'Aran non sonque entas
sons propis vesins senon tanben tas
sons visitaires.

Qui ten era lengua,
ten era clau

Aguesta frasa ei eth |éma damb
eth qu'era Corsa d'Aran per sa
Lengua s'a definit pendent aguesti
darrérs ans. Era sua significacion
afirme que qui emplegue er aranés
aura eth poder que jameés se
pogue pérder. Ei atau coma, des
deth collectiu Lengua Viua, se
sage qu'es mainatges e mainades
d'Aran parlen era lengua enta
qu'aguesta non sigue en perilh de
desaparéisher. Era famosa frasa
de Frederic Mistral a esdevengut
referéncia en noste territori damb
er objectiu dera suberviuenca.

" Gonsumis Val i’ Aran

% % | .visitvaldaran.
VAL DARAN — Conselh Generau d’'Aran EW%EEST: .::,,m

Era esséncia des Pirenéus = ]}

QUAN CROMPAM EN COMERC LOCAU, CROMPAM QUALITAT E SOSTENIBILITAT.

Des deth Conselh Generau d’Aran e Romero Polo volem fomentar es productes de

comerg locau, pr'amor non an auut de recorrer milers de kilometres enquia arribar a

casa nosta. Son molt meés sostenibles ja que se redusis era contaminacion generada

peth transport e se disminuisssen es residus de besonh ta empaquetar e trasladar es

productes.

Quan dam suport ad aguest comsum, damb suport ath noste territori e cream locs

de trabalh. Pr'amor darrér de cada comeérc¢ i a un gran equip de persones.

Romero Polo

Vielha e Mijaran

Torne era Hesta de Vielha plea
d'activitats enta tot tipe de publics

ERA HESTA DURARA 7 DIES, EN TOT AUER LOC DETH 5 AR 11 DE SETEME

TEXTE: MANU MOGA

Mos apropam ath mes de seteme, e pendent aguesta epoca der an, dempus
d'auer celebrat |éu totes es Hestes Majors dera Val d'Aran en ostiu, arribe
era Hésta Major de Vielha, era mes multitudinaria, en tot amassar a gent
autant des despariers pobles dera Val d’Aran, coma de gent arribada de forca
endrets de dehora deth pais.

Coma ei de costum, era Comission de Hestes de Vielha, amassa damb eth
suport der Ajuntament de Vielha e Mijaran, an premanit un programa d'acti-
vitats forca complet dirigit a tot tipe de publics, enta qu'autant era mainadera
coma es adults poguen gaudir d'uns dies forca agradius e plei d'activitats.
Enguan, Era Hesta aura loc deth 5 ar 11 de seteme. 7 dies cargadi d'emocions
autant de dia coma de net.

Des der Ajuntament de Vielha e Mijaran, un an mes, se tornara a hér a tier
compde eth bon comportament des espacis de Iéser nocturn, coma ei eth
cas dera Sala de Hestes, en tot sensibilizar ara gent. Prumerament, des deth
consistori, un an mes, s'a format ath personau dera Comission de Heéstes en
materia de violéncia sexuau en espacis de Iéser nocturn. s'abilitara ua Rota

Segura ta qu'es gojates vagen acompanhades ara gessuda dera sala de Hés-
tes. Ath dela, comaja s'a het ans endarrer, se tornara abilitar un Punt Lila de
sensibilizacion e prevencion des agressions sexuaus. | aura informacion de tot
tipe enta poder previer quinsevolh comportament de violéncia sexuau e, ath
viatge, tanben s'i podera acuélher quinsevolh persona que veigue o patisque
quauque tipe d'agression qu'atéempte contra era libertat sexuau. Rebrembam
qu'er Ajuntament de Vielha e Mijaran ei adderit ath protocou de violéncies
sexuaus en entorns d'oci deth Departament d'Interior dera Generalitat de
Catalunya des de 2019.

D'aute biais, des deth consistori se demane que i age “respecte e civisme,
Era diversion ei era protagonista aguesti dies, mes mos cau ester respectuosi
damb es vesins e vesies que non poden participar dera hesta”, comente eth
baile de Vielha e Mijaran, Juan Antonio Serrano.

Mes, coma ei abituau, se demore ua Hesta Major liure d'aguesta proble-
matica e, ara sequida, vos deisham damb eth programa complet d'activitats,
que podetz consultar enta non perder-vos arren, e poder planificar milhor era
vosta Hesta Major en familha o damb amics.

PROGRAMA DERA HESTA MAJOR DE VIELHA 2024

DIJAUS 5 DE SETEME

- 10:00 or. Fotbol 3x3 en pati dera Escola Garona.

-11:00 or. Art-Attack, talher de personalizacion e tintat de samarretes ena
Placa d'Aran.

- 12:00 or. Concors de Triples ena Placa dera Gleisa.

-15:00 or. Campionat de Basquet 3x3 infantil ena Plaga dera Gléeisa.

-15:30 or. Torneg de Petanca en Casau deth Jubilat.

-16:00 or. Campionat de Basquet 3x3 adults ena Placa dera Gleisa.

-16:00 or. Torneg Tennis Taula infantil e adults en Palai d'Esports.

-17:00 or. Campionat de Fronténnis dobles en complexe esportiu de Vielha.

-18:30 or. Gran Finau dera Liga de Fotbol Sala de Vielha by EM ARAN en
Palai d'Esports.

-19:30 or. “TARDEQ" damb DJ PIPE e Torneg de Fotbolet ena piscina

municipau de Vielha.

DIUENDRES 6 DE SETEME

-10:00 or. Corsa per intervaus en parcatge des antigues casérnes
militares.

-10:00 or. Mini olimpiades entas més petits en parcatge des antigues
casernes militares.

-11:00 or. Jornada de portes dubertes infantil e adults en complexe Era Tuca
Bike en Betren damb ua competicion infantila.

-11:30 or. Toti a “Zumbar” dehora de casa en parcatge des antigues casernes
militares.

-16:00 or. Campionat de Voleibol en Palai d'Esports.

-17:00 or. Corsa de "Repopets” en Passeg dera Libertat.

-17:00 or. SkateBoard Session - Jornada de classes de Skate gratuites,
concors e musica en Skate Park de Vielha.

-18:00 or. Concors de tortilhes e pastissi en Passeg dera Libertat.

-18:00 or. Finau deth Torneg de Paddlel Era Hesta 2024 ena pista exteriora
deth Palai de Geu.

-19:30 or. Talhér de Coctels en Passeg dera Libertat.

-22:00 or. Quinto Era Hésta 2024 ena Sala de Hestes.

DISSABTE 7 DE SETEME // NET DE PENHES

-10:00 or. Baishada de "Cacharros” infantila en carrer Pieda.

-10:30 or. Baishada de “"Cacharros” adults en carrer Pieda.

-15:30 or. Gimcana de penhes (+18) en Prat de Tishineret.

-18:30 or. Gran Passavila enta dar era benvenguda as Fradins e Fradines
d'Era Hésta 2024 acompanhadi peth grop musicau BANDARRA STREET
BAND. Ara seguida nomentament des Fradins e Fradines d'Era Hesta
2024, pregon e autrejament dera placa d'aunor ara penha D'ACIU ENLA.

-19:30 or. Era Comission de Hestes mos aufrira Vin Caud enta toti ena
Placa dera Gleisa.

-21:30 or. A compdar des 21:30 ores XI| Net de Penhes ena Sala de Hestes.
Era penha D'ACIU ENLA mos aufrira un sopar e ua net de balh enta toti
es assistents. Venta de tiquets (11€) per auanca enes cubérts der Ajun
tament es dies 27, 28, 29 e 30 d'agost desde es 18:30 enquias 20:00
ores (places limitades).

DIMENGE 8 DE SETEME // EN AUNOR ARA MARE DE DIU DE

MIJARAN

-10:15 or. Benediccion deth nau drapeu ena Placa dera Gléisa.

-10:30 or. Gessuda en professon dera Glésia de Sant Miquéu de Vielha
enquiath Santuari dera Mare de Diu de Mijaran.

-11:00 or. Missa Solemna en aunor ara Mare de Diu de Mijaran. Ara sequida,
dances tradicionaus araneses damb Es Fradins de Vielha e Era Colha de
Santa Maria de Mijaran ena Placa dera Gleisa. En tot acabar, refrigeri
enes cuberts der Ajuntament.

-18:00 or. Espectacle infantil de magia damb ChocoChurry - Magicomedy
en Av. Pas d'Arrd.

-18:00 or. Talher de balh damb BALHARAN ena Placa dera Gléisa.

-19:00 or. Joc "Furor”. Guaires cangons pos cantar damb era madeisha
paraula? Enes cubérts der Ajuntantament.

-20:00 or. Session de balh de tarde ena Sala de Hestes damb era orquestra
NUEVA ETAPA e Concors de Pasdobles.

-00:00 or. Session de balh de net ena Sala de Hestes damb es orquéstres NUEVA ETAPA
e JUNIORS.

DELUNS 9 DE SETEME // NET TEMATICA

-13:30 or. Er Ajuntament de Vielha e Mijaran aumenatjara as majors de 65 ans deth municipi
damb un dinar en Parador de Vielha.
| aura transport enta pujar, er autocar gessera tas 13:00 ores dera parada d'autobus que i
a deuant deth cinema.

-18:00 or. Concors infantil de disfresses en Passeg dera Libertat.
COMENCAM ERA NET TEMATICA "ERA MAR". Animam a que toti/totes es que partici
patz a gésser en carrér enta que toti es vesins, vesies e visitants poguen gaudir des vostes
disfresses en tot dangar e passar-mos'ac ben a compdar des. ..

-19:00 or. Desfilada de disfresses en Passeq dera Libertat damb session musicau aufrida per
DJ Cristian Mora.

-00:00 or. Session de balh de net ena Sala de Hestes damb era orquestra SWING LATINO
sequida deth grop de versions BAND THE COOL e era net finalizara dera man de D) Crisitan
Mora.

DIMARS 10 DE SETEME // BAISHADA DETH CAP DERA VILA

-07:30 or. Passavila damb era charanga MAI TOQUEM BE.

-09:00 or. Esdejoar popular ena Placa dera Gleisa.

-11:00 or. Banh d'Esluma entas mes petits ena Plaga d'Aran.

-11:00 or. En Cap dera Vila, era Comission de Hestes mos aufrira moscatelh, anis e coca damb
era collaboracion de Cava Beso.

-12:00 or. Baishada deth Cap dera Vila damb era charanga MAI TOQUEM BE.

-18:00 or. Espectacle infantil "PARTICULAR" damb Marcel Gros en carrer Comets.

-19:00 or. Concért de musica tradicionau e d'arraitz deth grop RAMBALH en Passeg dera
Libertat.

-20:00 or. Session de balh de tarde ena Sala d'Hestes damb era orquestra METROPOL.

-00:00 or. Session de balh de net damb era orquestra METROPOL e eth grop de versions
LATROPICAL.

DIMERCLES 11 DE SETEME // FINAU DERA HESTA

-11:00 or. Corsa de lits per arriu Nere. Crompa eth ton numero ara Comission de Hestes e en
cas d'ester eth ton lit eth guanhador dera corsa emporta-te'n eth premi.

-12:00 or. Barada de Sardanes populara ena Placa dera Gleisa.

-15:30 or. Concors de Botifarra en Casau deth Jubilat.

-15:30 or. Casteth de caishes ena Placa dera Gleisa.

-15:30 or. Torneg de “Joc de naipes” ena Sala d'Hestes.

-17:00 or. Session de cinéma infantil gratuita aufrida peth Circuit Urgellenc en Era Audi
ovisuau
de Vielha, damb era projeccion dera pellicula “Super Mario Bros. La Pel'licula”.

-18:00 or. Havaneres en Passeg dera Libertad a cargue deth grop ARRELS DE LA TERRA
FERMA.

-22:00 or. Gran Casteth de Huecs Artificiaus en parcatge des antigues casernes militares.

-22:30 or. Quinto Era Hesta 2024 ena Sala de Hestes.

Coma ei abituau, des dera Comission de Héstes de Vielha se reserve eth dret a poder modificar
o anullar quauque des actes previsti en cas de mau temps, atau coma eth son emplagament.

betren

casarilh

betren montcorbau

escunhau gausac

AJUNTAMENT DE
VIELHA
VE!;Aran ® eF/IJIi;ran ® MUARAN

iFeliz Fiesta de Vielhal

JUAN ANTONIO SERRANO
BAILE DE VIELHA E MIJARAN

Apreciadas vecinas
y apreciados
vecinos,

del 7 al 11 de
septiembre
celebraremos una
nueva Fiesta Mayor
de Vielha.
Nuestras calles y
plazas se llenaran
de un ambiente
festivo, con un
sinfin de actividades preparadas con todo

el carifo por la Comission de Héstes, con

el objetivo de hacer felices a pequefios y
mayores. Quiero agradecer publicamente a la
comisién su dedicacién y el enorme

trabajo que realizan para que todo salga
perfecto. También deseo destacar el

esfuerzo de los distintos departamentos del
ayuntamiento, ya que sin su colaboracién no
seria posible llevar a cabo nuestra fiesta. Os
animo a participar, a divertiros y a disfrutar
con la familia, vuestros seres queridos y con
las demas vecinas y vecinos. Es nuestra fiesta
y tenemos que vivirla al maximo. Sin embargo,
y, como cada aifio, también os pido respeto y
civismo, para que todos podamos disfrutar
de ella sin tener que lamentar incidentes. La
diversién es la protagonista estos dias, pero
debemos ser considerados con los vecinos

y vecinas que no pueden participar en la
fiesta. Para finalizar, ya sabéis que en el
Ayuntamiento de Vielha e Mijaran siempre
encontraréis las puertas abiertas. Estamos

y estaremos a vuestra disposicién para
escuchar vuestras inquietudes, sugerencias y
necesidades. En nombre propioy en el de toda
la corporacion del Ayuntamiento de Vielha e
Mijaran, os deseo una Feliz Fiesta Mayor de
Vielha.

BOSSOST

INFRAESTRUCTURES
Milhores en parcan dera zona esportiva

Er Ajuntament de Bossost seguis en tot milhorar er airau dera zona
esportiva e enguan ac a hét en tot reabilitar eth parcatge plagat ath

| cant deth camp de fotbol e er accés ara zona dera piscina e gimnas.

\

\\ En aguesta imatge de darreries de mes de junhséga aufrida peth
\

places de parcatge.

~——_

\consistbri s'informaue qu’'encara mancaue era delimitacion des

Regeneracion deth

casc antic de

Bossost

SANT CERAT, ARNAN, SANT JOAN CRISOSTOM E SAPODA AN ESTAT

ES VIES REFORMADES PETH PUOSC

TEXTE: AJUNTAMENT DE BOSSOST

A finalizat era dusau fasa dera re-
generacion deth Casc Antic de Bos-
sost, en tot includir es carrérs Sant
Cerat, Arnan, Sant Joan Crisostom
e Sapoda a estat completada damb
succes en un temps de mes e miei.
Aguest projecte essenciau non son-
que a revitalizat ua part istorica deth
poble, mes que tanben a milhorat sig-
nificativament era qualitat de vida des
vesins e vesies. Des deth consistori,
s'arregrais prigondaments ath Plan

d'obres e Servicis de Catalonha (PU-
0SC) peth son indispensable financa-
ment e es recomanacions tecniques
qu'an estat cruciaus en aguest projec-
te. Tanben s'estie era reconeishenca
ara Deputacion de Lheida peth son
suport financer. Ath dela, destacar
qu'er ajuntament a contribuit damb
hons propris, en tot reafirmar eth
compromis damb eth desvolopament
e benéster de Bossost. Aguest pro-
jecte demorec desertenan 2023 e se
reactivec en converses damb PUOSC.

www.bossost.es

ER AJUNTAMENT RESPON

EQUIP DE GOVERN
AJUNTAMENT DE BOSSOST

Hestes Majors

Des der Ajuntament de Bossost, damb forca illusion, desiram
qu'agen estat ues bones Hestes Majors de 2024. Aguesti dies
especiaus an arribat, e damb eri, era oportunitat de celebrar ¢o
qu'eém coma poble, aunorar es nostes tradicions e gaudir dera
companhia des nosti estimadi. Es Hestes Majors son forca mes
qu'ua simpla celebracion; son ua expression dera nosta identitat,
dera nosta istoria e des nosti valors. En aguesti dies, Bossost s'a
transformat en un punt de trobada, plen de joia, color e musica,
que mos he a sénter era esséncia deth noste poble. Volem

profitar aguesta oportunitat enta expressar eth noste mes sincer
arregraiment ara Comission de Hestes. Era vosta dedicacion e
esforg an estat fonamentaus enta qu'aguestes héstes siguen
possibles. Gracies ath voste trabalh e ara vosta estima per Bossost,
auem era gran sort de gaudir d'ues héstes que mos junhen e

mos aumplissen d'orgulh. Ei en aguesti dies quan er esperit de
Bossost se maniféste damb major intensitat. Cada corner deth
noste poble se convertis en un escenari d'alegria e convivéncia,

a on compartim moments que perduraran ena nosta memoria.

Es activitats culturaus, es eveniments esportius, es actuacions
musicaus e es tradicions religioses se junhen enta aufrir un ventalh
d'experiéncies que mos apropen e mos enriquissen coma poble. Vos
arregraim era participacion a toti d'aguest ambient hestiu, enes
despariéres activitats programades e en tot gaudir de cada moment.
Es arrialhes, es abragades e es amassades son es ingredients
essenciaus que hén d'aguestes héstes uns dies tan especiaus.

Ei essenciau, tanben arrebrembar, era importancia d'auer viscut
aguestes héstes damb responsabilitat e respecte.

Imatge dera reabilitacion deth

casc antic de Bossost
BOSSOST

pY
LES - BOSSOST » VAL D'ARAN
P I RENEWUS

Bossost

VAL D'ARANPIRENEUS

agost 2024 A“E



Naut Aran

Estrea de "Sons
era Garona"

ETH HESTAU CULTURAU SONS DERA GARONA S'A ESTREAT EN
SALARDL DAMB UA PLAN BONA ACLELHUDA

TEXTE: AJUNTAMENT DE NAUT ARAN

Deth 8 ath 11 d'agost arribéc ena
Val d'Aran, mes concretaments en Sa-
lardd, en municipi de Naut Aran, eth
hestau culturau "Sons dera Garona”.
Aguest hestau, qu'en un principi ére
restacat ath tanben eveniment cultu-
rau "Aqueres montanhes” a evoluci-
onat e se desmarquec dera localiza-
cion de Montgarri e centréc leu tota
era sua programacion ena poblacion
de Salardd. Ei atau coma eth dia 8
d'agost tas 18:00 dera tarde se hec
ena gléisa Sant Andréu de Salardd
ua visita ath campanau tematizada
nomentada "Bruishonades, exco-
munidors e emparaments contra eth
mau tempsi” a oniauec ua excellenta
participacion. Aguesta accion siguec

arties

bagergue

M agost 2024

baqueira

NAUT ARAN

Imatge dera prumeéra activitat enes
entorns dera gléisa Sant Andréu

organizada dera man de Museus dera
Val d'Aran.

Era jornada seglienta, eth 9
d'agost, s'amiec endauant ua confe-
réncia restacada ath gran escrivan Ju-
sep Condod Sambeat, rector en Pujolo
ena Biblioteca de Salardd en meddia.
Tanben i auec temps entas jornades
audiovisuaus e concerts pr'amor
qu'eth 10 d'agost se visualizec eth
documentau "Verd madur" damb era
presentacion de Itziar Virds, arrehilha
der escrivan Verd Madur (1957). Ath
dela se héc un concert de folc occi-
tan ena Placa Major que supausec un
des eveniments deth programa mes
sequits pervesins e visitaires. Un reci-
tau de musica combinada damb glosa
barrec eth hestau.

www.nautaran.org

NATURA

Visita deth jurat de Viles
Florides en municipi

Dies endarrer eth municipi de Naut Aran rebec era visita deth jurat
de Viles Florides que tornec a mostrar eth son entusiasme per ex-
cellent suenh des espacis que i a en aguest parcan. Cau rebrembar
que totes es poblacions que conformen Naut Aran son laguens
d'aguesta distincion ena quau i a mes de 160 municipis de tota
Catalonha e 4 d'Andorra. En 2022, en Camp de Mart de Tarragona,
Naut Aran artenhec un prémi unic coma ei eth dera recérca de so-
lucions sostenibles entara jardineria en entorns damb climatologia
adversa. A principis d'octobre s'otorgaran es naues flors.

gessa

ACCION SOCIAU
Colonies d'ostieu cancer

Naut Aran a acuelhut era 24au edicion des Colonies d'Ostieu contra
eth Cancer. Deth 14 ath 21 de junhséga 88 mainatges e mainades
gaudiren des entorns deth municipi e de d'auti emplagaments damb
mainadera que malerosament an viscut era sua madeisha situacion
en tot patir aguesta malautia. Naut Aran cedic de forma gratuita
ara associacion e es sons usatgers era piscina de Salardu e era
Sala Polivalenta enta que poguen gaudir des milhors activitats ath
long d'aquera setmana. Ath dela, part des aportacions dera piscina
des entrades generaus d'aguesta setmana s'an destinat de forma
solidaria ara associacion coma mostra deth noste compromis damb
eri ath dela dera aportacion que s'amie annaument.

NAUT ARAN

salardu

unha
tredos

Ajuntament
A NAUT ARAN

montgarri

FC STAGE

ESPORTS

Nau succes deth campus
deth FC Stage

Aguest ostiu, 350 mainatges e 150 maina-
des an gaudit deth campus celebrat en Les,
en tot auer coma basa era danga, eth fotbol
e eth aprendissatge dera lengua anglesa. 3
setmanes intenses qu'an amplit Les de vida
e activitats. Un eveniment que hé forca ans
que se desvolope en Les.

Cambi der enlumenat deth
camp de fothol dera Cauarca

SE REDUSIRA ETH CONSUM ENERGETIC DAMB LIN ENLUMENAT MES SOSTENIBLE

TEXTE: AJUNTAMENT DE LES

Er Ajuntament de Les a amiat a ter-
me, pendent es darreres setmanes,
eth cambi e renauiment der enlume-
nat deth camp de fotbol dera Cauar-
ca. Aguesti trabalhs an supausat era
retirada der antic sistema d'enlume-
nat per un nau sistema de radiocon-
trarotle e Led, que son mes eficienti
e sostenibles.

Era actuacion a estat financada
damb ua subvencion deth Departa-
ment d'Esports dera Generalitat de
Catalunya. Gracies a d'aguesta in-
tervencion milhorara er enlumenat en
totes es zones deth camp, e era qua-
litat e foncionalitat dera installacion.

www.aue.cat

© auvetv
© @auetv

www.les.es

ITAMENT DE LES

CULTURA

Visites ath Casteth

Eth passat 27 de junhséga s'amiéc a terme ua
naua jornada de portes dubértes deth Casteth
de Les "Castéth de Pijaoert”. Aguestes jornades
s'efectuen en diuérsi dissabtes der ostiu, en tot
ester gratuites e pretenen balhar era possibili-
tats as vesins e vesies, atau coma a toristes e
visitaires, de veir e conéisher er interior d'agues-
ta bastissa qu'ei plan emblematica dera epoca
medievau, plagada en un |oc restacat de Les,
a on se pot gaudir des vistes deth poble e era
esplanada dera Lana. Se tracte d'ua fortificacion
unica ena zona.

MOS APROPAM MES A TU

\ULET

agost 2024 A“E



Actualitat
Aran torne areivindicar oo

carrer enta reivindicar que i age un
mager emplec e respécte der aranés

r m I d r I n per part des ciutadans deth pais.
er emplec dera lengua
placa deth Conselh s'aumplic de gent
venguda de tot eth territori, a traués

GRAN SUCCES ENA 30AU EDICION DERA CORSA ARAN PER SA LENGUA. ERA HESTA  des desparieres caminades abituaus,

. arribades de toti es parcans.

FINAU SIGUEC RETRANSMETUDA EN DIRECTE PER LLEIDA TV Ena hésta finau, <th colect
Lengua Viua tornéc a demanar ara
gent que cau persutar en emplec der
aranés ena via vidanta, enes despa-
rieres airaus dera societat. Coma ben
didie eth son parlament “ém en ua
situacion critica”. Es donades sus er
emplec der aranés coma lengua abitu-
aunon son bric positius e, cada viatge
mes, er aranés ei remplacat pera resta
de lengiies oficiaus e tanben de naua
procedéncia.

En aguest sens, Lengua Viua
tornéc a demanar ara Generalitat de
Catalunya eth desplegament dera Lei
der Aranés e qu'er aranés sigue un
actiu toristic.

Ath dela, Lengua Viua tanben a
reclamat qu'es mejans de comunica-
cion e es administracions politiques,
hesquen eth mager emplec possible
der aranés enes sons comunicats.

Enguan, en tot hestejar ua chifra
ben redona dera corsa (30 ans), eth
collectiu decidic autrejar eth premi
Lengua Viua as collaboradors abitu-
aus qu'ajuden en tot ¢co qu'ei possible
a poder realizar es actes protocolaris
dera Corsa Aran Per Sa Lengua. E,
enta finalizar era hésta, eth grop oc-
: ? | A . citan Nadau tornéc a her barar a tota
Forca joenessa participe cada an [ Lol o ' . era plaga damb un seguit de cangons,
ena Corsa Aran Per Sa Lengua B i, e S .. i pro coneishudes pes assistents.

O O

PER SA LENGU

=

AJUNTAMENT DE VIELHA E MIJARAN

CULTURA

Nau projécte “Era peada de - : Y
Mossen Condo Sambeat é% 4

engua Viua met en marcha, enguan, aguest projecte "Era peada de » ' ey /
kﬂogsen\éondb Stambeat” que sugause pgcj)rtartupn bJociwa deEra piesia der m wpm W 4 b’,

escrivan mes important dera istoria dera Val d'Aran, en aranés, enta toti

es pobles deth pais. De manéra, que es carrérs, places, o quauque em- :

placament destacat age ua petita mencion ara obra de Condo Sambeat, m m W W
coma ja se trape, actuaument, enes cuberts der Ajuntament de Vielha e : ‘ »
Mijaran. Ua escadenca enta qu'autant vesins coma visitaires poguen veir

e gaudir der aranés en toti es parcans. Es frases s'acompanharan d'un mzé% ,
codi QR explicatiu que sera revirat a desparieres lengties. Eth projecte m , A . an

comengarie enguan en Montgarri e Les, en tot demorar que se pogue

ampliar a d'auti pobles.
”
Yc3lempp gascons !

A“E agost 2024 I 3

) =
Ceritencvn dova il d

B s |

LENGUA VIUA




14

Actualitat

| A N TEXTE: MANU MOGA/DIARI SEGRE
Eth Palai de Geu de

se trape en tot commemorar un ani-
versar ben redon, en tot arribar as 30

] AN
VI r n ans, Dauric es portes eth 10 de sete-
me de 1994 e diversifiquéec atau era

auferta toristica esportiva de tota era

Val, coma unica pista de geu dera pro-

ERA INSTALLACION SE DAURIC EN 1994 E ENES DARRERS ANS A ESTAT DBJECTIL DE FORTES INVERSIONS  vincia de Lheida. Era piscina climati-
ENTA MODERNIZAR-LA. ENUIA OCTOBRE | AURA FORGA ACTIVITATS ENTA CELEBRAR AGUESTA HITA zada animec a forca aranes a apréner

Forca gent visite e gaudis deth
Palai de Géu ath long der an

EVENIMENTS
Trapat un 6me mort ena Artiga de Lin

Eth passat 31 de junhséga era Sala de Controtle
d’Aran recebec un avis mejancant eth telefon 112 a
on s'informaue qu'un ome s'auie espatlat aprop deth
lac des Pois, ena Artiga de Lin. S'i desplacéren 4 mem-
bres deth grop de rescat de Montanha deth Cos de
Pompiers d'Aran tamb er elicopter de rescat dera Val
d'Aran, que decretéren eth son traspas.

METEOROLOGIA
Temperatures forca anautes en ostiu

Era climatologia aranesa comence a mostrar indicis
d'un proces de tropicalizacion que, totun auer es indi-
cadors mens acusadi, sauve quauques similituds damb
¢O que se pot veir en d'autes zones coma era conca
der Ebre e eth parcan mediterranéu. Es temperatures
minimes comencen a apropar-se as des denominades
nets tropicaus.

TORISME
Bona aucupacion en mes d'agost

Excellentes donades d'ocupacion ena Val d'Aran pen-
dent eth pont deth 15 d'agost que confirmen era ten-
déncia qu'aguestes son es setmanes més potentes a
niveu d'afluéncia de visitaires pendent era sason d'os-
tieu ath long des ans. Ath torn d'un 90-95% d'ocupa-
cion enes setmanes intermieges. Er ostiu, en linhes
generaus, a niveu toristic en Aran a estat plan bon.

anadar, en un equipament dessenhat
enta acuélher es besonhs esportius
pendent tot er an e que compdaue
tanben damb gimnas e sauna.

Eth Palai de Geu s'a modernizat e
ei era joia dera corona deth complexe
esportiu, amassa damb eth Palai d'Es-
ports, eth skate park e es pistes de
padel, eth poliesportiu e eth fronton.

Actuauments, aufris trabalh a en-
quia quinze persones enes epoques
de nauta afluéncia toristica e some
uns 900 abonats.

Enta milhorar-ne era gestion, era
Union de Federacions Esportives de
Catalonha (UFEC) e eth consistori
trabalhen en un plan de viabilitat en
matéria d'inversions, manten e gesti-
on esportiva e comerciau.

Enquia octobre, des dera direccion
deth Palai de Geu s'a organizat un

pialér d'activitats commemoratives.
AJUNTAMENT DE VIELHA E MIJARAN

EVENIMENTS

Moris un mainatge en un incendi en Bossost

Eth passat 18 d'agost, mentre Bossost se trapaue en tot celebrar eth darrér dia dera sua hésta
major, un mainatge de 9 ans deth carrér Sant Antdoni moric a conseqiiéncia des cremades provo-
cades per un incendi mentre era en casa sua. Se desconeishen es causes d'aguest eveniment.
Es pairs se trapauen ena prumeéra planta e eth mainatge ena sua cramba, a on siguec trapat
sense vida. Er Ajuntament de Bossost decretéc 3 dies de do.

agost 2024 A“E



9AU EDICION DETH SALARDU
COUNTRY ROCK FESTIVAL

Eth hestau de country aranés

TEXTE: ALVAR ORDONEZ /

Aguest fin de setmana torne eth
Salardu Country Rock Festival, un
des eveniments mes espectaculars
a niveu socioculturau que se poden
veir ena Val d'Aran ath long de tot
er an. En aguest sens, eth hestau se
hara des dies 22 ath 25 en un ambi-
ent espectacular e damb eth pretzhet
d'apropar-se ath maximom a un au-
tentic panorama american.

Per ¢o qu'ei dera auferta de con-
certs, n'i aura forga, en tot destacar
es de River Town Saints, Tam tam
go, Emily Ann Roberts, Kinsey Rose
o Craig Campbell, qu'aumplissen pla-
ces e espacis aguiu a onvan e se con-
vertiran enes grani atractius a niveu
internacionau pr'amor béth un d'eri
sera eth prumer viatge que toquen
en Europa. Dera madeisha manera,
i aura workshops enes que tanben
se compdara damb es milhors core-
ografs dera scéna europea, ua heira
restacada ar ambient american, ua
zona de restauracion e eth darrer dia
un espectacle de mariachis.

Ta Victor Manuel Rodriguez, direc-
tor deth Salardi Country Rock Festival, aguest eveniment
“ei leu sense cap tipe de dobte er acte non esportiu que
mes persones amasse ena Val d'’Aran e aquero lo convertis
en ua referéncia en noste territori ena sua 9au edicion,
un succes categoric”.

Ath Salardd Country Rock Hestivau vieran persones
arribades des paisi nordics, Argentina, eth Brasil, es Estats
Units o gent d'Australia. Era prevision ei que se pogue
superar es 8000 persones pendent aguesti dies en eve-
niment, en tot auer coma referéncia es 12.000 persones
que s'artenhec ans endarreér.

AN DE FONDACION ACTIVITAT ECONOMICA EN
SALARDU

2014 Eth Salardd Country Rock
Festival aufris trabalh a un

FONDADOR gran nombre de persones

COMITAT ORGANIZADOR ~ €n territori. En aguest
sens, pendent es quate

PARTICIPAIRES dies que dure eth hestau,
ath torn d'ua seishantia de

MES DE 8000 X
persones collaboren enes
diuérsi emplacaments

LOCALIZACION i plasaments

i aguest multitudinari

SALARDU eveniment.

A“E agost 2024

«S'a creat un
esperit coma
eth d'ua
familha»

Com se presente aguesta naua edi-
cion? Era edicion se presente damb
molt bones expectatives. Ja hé dies
qu'era gent passe a saludar-mos e
pensam que sera un bon hestau.

Quines son es principaus nauetats?
Era principau ei qu'auem variat era
ubicacion des carpes, en tot aumentar
era zona de balh exterior e dar-li meés
preséncia ara part exteriora. Volem
daurir eth hestau as nosti visitaires.

Com viu eth municipi aguesti dies?
Damb expectatives, damb granes re-
sérves d'an en an en molti casi e ex-
pectatives d'arrodinir er ostieu damb
un bon fin d'agost.

Qu'ei ¢0 que mes t'agrade a tu deth
hestau? A jo m'agrade tot. Sustot er
esperit que s'a creat coma se sigues-
se ua grana familha. Era gent an dar-
reranviu un sentiment que sonque se
respire en Salardd.

Quina participacion i a apruprétz
cada an? 8.000 persones er an pas-
sat pendent quate dies e enguan de-
moram aumentar.

Quin ei eth milhor moment que re-
brembes d'aguesti ans? Eth senti-
ment d'afraiament, tanben tota era
gent que premaniren ua coreografia

VICTOR RODRIGUEZ
ENTREVISTA

Victor Manuel Rodriguez
neishec en Barcelona. Totun,
era vida li portéc enquia
Salardq, localitat ena que
residis. Damb 54 ans ei un

des principals impulsors deth
moviment deth country ena Val
d'Aran e a creat eth Salardui
Country Rock Festival. Se
definis coma ua persona activa,
trabalhadora e sociabla

TEXTE: ALVAR ORDONEZ

mia peth trabalh qu'auie hét. Un mo-
ment personau polit.

E eth pitjor? Eth mau temps perqué
condicione eth hestau a nivéu tecnic
o uman.

Ja auetz pensat ena detzau edici-
on deth hestau ta on pot virar? Em
pendenti des obres deth Centre Civic
e Sociau de Salardd. Era idea ei cam-

Pas d’Arré, 9 - 25530 Vielha

i i)
VICTOR MANUEL RODRIGUEZ

biar d'endret ta montar un nau hestau
en ua zona completament diferenta
mes sense pérder er esperit.

Pensaues qu'eth hestau anaue a ar-
ribar tant luenh? Oc e non. Auie era
idea molt clara de perqué calie her eth
hestau. Volie méter eth men gran de
sable ta qu'era sason d'ostieu s'alon-
guesse un shinhau mes e poder auer
mes activitat economica en municipi.




